Nafarroako Parlamentuko Mahaiak, 2014ko otsailaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, 2013ko BEZaren doikuntzen diru-bilketan BEZaren itzulketak 2012tik 2013ra geroratzeko erabakiaren eraginari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Ekonomia, Ogasun, Industria eta Enplegu Batzordean izapidetzea.

Iruñean, 2014ko otsailaren 3an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko ahozko galdera egin du, Ekonomia, Ogasun, Industria eta Enplegu Batzordean izapidetzeko:

Kontseilari Lourdes Goicoechea andrearen 2014ko urtarrilaren 29ko agerraldian, parlamentari honek espresuki galdetu zion ea BEZaren itzulketak 2012tik 2013ra atzeratu izanak eraginik izan duen BEZaren 2013ko doiketen diru-bilketan. Hala izan baldin bada, ea Gobernuak inpaktua kuantifikatu duen, eta zenbatekoa izan den hori.

Goicoechea andrearen erantzunetik itxura batean ondoriozta zitekeen baietz, inpaktua bazegoela onartzen zuela, baina ez zuen esan ea Gobernuak hori balioetsi duen ala ez; are gutxiago zenbateko zehatza.

Hona galdera:

• Gobernuak balioetsi al zuen BEZaren itzulketak 2012tik 2013ra atzeratzeren eragina BEZaren 2013ko doiketen diru-bilketan? Zenbatekoa izan zen inpaktua, milioi eurotan adierazia?

Iruñean, 2014ko urtarrilaren 30ean

Foru parlamentaria: Manu Ayerdi Olaizola

